
L’OURTOUGRAFI

PROUVENCALO

Forco bravi gént d’en Prouvénco amon sa lengo e la parlon de-longo, mai
auson pas |’ escriéure, crento de s embrounca sus |’ ourtougrafi.

Touti tant que sian aven tant souvent recaupu de letro escricho en
franchimand, ounte I’ autour s escuso alafin de pas saupre escriéure lalengo siéuno!

E d efét, ounte poudrien, li prouvencau, aprene I’ ourtougrafi?

A I’escolo? i’ aprenon que lou franchimand, e lou franchimand n’a ges
d’ ourtougrafl: reglo simplamen d’' usage, senso foundamento dins la resoun, eicepcioun a
chasque pas, que destruison la reglo, lou meme son escri de tres o quatre biais diferent,
aioursli mémi letro voulent dire dous son diferent, de-pertout uno masso de letro inutilo;
fin finalo: forgo téms degaia, forco bachiquello vano boutado en testo a grand peno, e
guand sourtes d’ aquel esmaradou, n’ en sias talamen treboula e destourba que vous
perdes meme sus ladraio drecho e claro de lalengo, vostro.

Dins li libre e journau felibren, ounte I’ ourtougrafi prouvencalo s es fissado?
Tout lou mounde n’a pas la scienci e lou tems necite pér i’ Gusserva, touti li cas
particulié, li relini ensén e n’en tira un cors de doutrino.

Dins lou Tresor déu Felibrige déu Méstre de Maiano, o dins lou Pichot Tresor
que n’atira Don Savié de Fourviero? Dins quete diciounari que fugue, atrouvas pas tout:
atrouvareés per eisemple I'infinitiéu d’ un verbe, mai noun (o raramen) téuti si formo de
mode, téms e persouno.

Vaqui perqué ai assaja de recampadinsli rego seguento, autant claramen e
coumpletamen qu’al pouscu, li |é de nosto escrituro, emé d’ eisémple moustrant coume
s aplicon i diferent cas que se podon rescountra.

Edicioun dela M antenenco de prouvenco
1937



REGLO GENERALO

1. Escrives coume parlas, vaent-a-dire: metés co que fau de letro per marca lou
son, e. gesde letro inutilo.

Ansin escrives vint, coumta, esculta, Batisto, batisme, greco, etc... senso li gt, pt e
cqu que li Franchimand meton dins vingt, compter, sculpter, Baptiste, Baptéme, grecque.

Escrives abat, acreire, adicioun, afaire, agloumera, aléuja, flamo, bono, boto, etc...
senso li doubli letro inutilo que Ii Franchimand meton dins abbé, accroire, addition,
affaire, agglomérer, alléger, flamme, bonne, botte.

Lou prouvencau se sér que de quatre letro doublo: Il, nn, rr e ss. N’ en veirés
I’ esplicacioun mai liuen.

L ou prouvencau se ser pas di letro x, w, y, nimai de ph, rh, th (ansin escrives
simplamen foutougrafe, Rose, teatre, liogo déu Franchimand photographe, Rhone,
théatre, eiceta per escriéure, de noum estrangi€, qu’ an pas de formo prouvencal o, coumo
aquéli de I’ouratour anglés Fox, dou fluvi d’ Alemagno Weser, dou menistre espagnou
Godoy, de lavilo angleso d' York, dou soci dou Felibrige Vrchlicky, de I’ escrivan anglés
Thackeray, etc...

Escrives cour, mor, etc... senso lou t franchimand de court, meurt, car dises courre,
mouri, e noun pas courte, mourti.

Pamens reproudugués pas servilamen dins vosto escrituro téuti li deco dou lengage
coumun e journadié, mai dounas i mot sa fisiounoumio coumpléto, senso lis adoucimen
0 escafamen coustumié de la counversacinon, gue soun escourrénco rapido gausis li mot
en fretant I’ un sus |’ autre, coume de code en un gaudre.

Ansin escrigués pas vouiéu, vouia, amaiéu, digueian, counsiha, griha, souliha, hié,
hiame, mai escrives:

vouliéu, voulias, a causo de I’ | qu’entendés dins voulé, vole, voulent, edel’s
gu’ entendes dins voulias ana en Avignoun o dins se voulias éstre bon;

amariéu, per-co qu’ amariéu es lou proche, parent d’amarai, ounte entendes 'r;



diguerian, car disesdiguére

counseia, greia, souleia, emé |’ e que i’ adins counseu, gréu, souleu;

lig, liame, car retrouvas 'l dinslicharié, lichet, lichiero, liga.

Ac0 vous empachara pas de prounouncia coume, n’aves |’ abitudo, mai dounarés a
vosto lengo escricho lou gaubi coumplét e regulié que deu avé, e, counservant ansin,
souto lou viesti trasparent dou dialéite particulié, li caratére coumun a touto la parladuro
d’ en Prouvenco, vosto lengo sara senso esfors coumpresso de-pertout.

Ac0 nous coundus ala segoundo reglo generalo.

2. Gardasi mot sa fisiounoumio coumpleéto, e adounc escrives (a) li letro que,
muto dins lou mot soulet, s enténdon dins lou mot segui d' un autre, e (b) li letro que,
muto dins lou mot simple, s'entendon dins li mot que n’en soun tira, li mot deriva e

parent. Ansin:

(a) escrivestems emé |’ s qu’ entendes dins tems-en-tems (coumparas ¢o qu’ es di plus
aut sus voulias);

(b) escrives adoub emé lou b gu’ entendes dins adouba;

—esclop — p — escloupet, escloupié;
—net — — neto, netga;
—ploumb — b — ploumba;

—camp — P — campas, campestre;
— champ — p — champeira;

—long — g —longo;

—cing — g — cinquen, cinquento;
—jounc — C —j ouncas, jouncado;
—grand — d —grando, grandour;
— amant — — amanto;

— parent — t — parento;

— pudent — — pudento;

—corb — b — courbéu o gourbeu;
—sarp — p — serpatas;

— bard — d — bardat, bardassa;

—fort emé lou t qu’ entendés dins forto:
— desert — t — deserto;
—porc — € —pourcarié



—arc — C —arcado;

—gourg — g — gourga, gourgareu;
—larg — g —larga;

—mars — S — COUr Set;

—claus — S —clauso;

—biais — S — biaissuy;

—rest — t —Visto;

—lisc — C —lisco, alisca;
pintouresc — C — pintour esco;

etc., etc...

Escrives, coume es di plus aut, cour, mor (infinitiéu courre, mouri), mai part, sort
(infinitiéu parti, sourti).

a e b s endevénon ansin: escrives poulit emé lou t qu’ entendés dins poulit ome, mali
escrives fres, bos, felibren (maugrat lou ¢ de fresco, bouscage, felibrenco) sénso c, aquéli
mot se ligant dins la fraso i mot seguent pér soun s 0 soun n (fres oumbrage, bos espés,
felibren evenimen).

Lis aplicacioun d’aquéli reglo generalo van estre deducho au menut a respét di
diferenti letro, emé sis endevenenco i reglo e usanco particuliero a quauquis-uno
d eicésti.

L1 voucalo

Li voucalo simplo dou prouvencau soun a, €, i, 0, U, escricho em’ uno letro; ou, ue,
escricho emé dos, talo li courrespoundento franchimando ou, eu (coume es di plus aut, y
noun s emplego que pér escriéure de noum estrangié qu’an pas de formo prouvencalo,
tau que Vrchlichkey). Li signe de I’ alfabet estent ansin abena, a faugu prene de letro en
pareu pér escriéure li dos voucalo que soubravon. Ue, coumo voucalo simplo, es
particuliero au parla dou Rose; a sa placo s entéend dins d’ autri dialéite la ditongo ue,
gue s escrieu eme li mémi letro (ansin vue se legis en Avignoun péer lou son simple, que
li Franchimand escrivon eu, a Marsiho per I’unioun di voucalo u e e retinido en un son
coumpausa).

Co queresto adire susli voucal o sara esplica souto larubrico dis acent.



Li ditongo

Aco ‘s li son coumpausa de dos voucalo fasent ensen qu’'uno silabo, coume i e a
retini eniadinssias, ou ei relini en oui dins boui.

Dins sias, lou son mounto dei sus a, lou son creis en passant de la voucal 0 acessori
alavoucalo principalo: tambeén li ditongo talo soun dicho creissento.

Dins boui, lou son deicénd de ou sus i, lou son descreis, en passant de la voucalo
principalo alavoucalo acessori: tamben |i ditongo talo soun dicho descreissento.

Touti li voucalo prouvencalo, eiceta i, podon estre voucalo principalo d’ uno
ditongo: mai coume voucal o acessori |ou prouvencau couneis guei, u e ou.

| intro coume voucalo acessori dins li ditongo creissento ia, ie, io, iu, iou, e (parla
déu Rose) iue (eisemple engabia, iero, liogo, Marius, enfiouca, niue) e dins li ditongo
descreissento ai, e, oi, ui, oui e (parla dou Rose) uei (eisemple paire, champeira, galoi,
fui, couire, vuel).

U intro coume voucalo acessori dins la ditongo creissento ue, gu’ es frequéento en
parla de Marsiho (eisemple fue, nue, en Avignounfio, niue).

Ou, voucal o acessori, S escriéu ou 0 u segound li cas;

ou, dinsli ditongo creissento oua, oue, ouo, que soun tant frequento en parla de
Marsiho e de, la Prouvenco ourientalo (mouart, couel o, fouont, gu’en Avignoun se dison
mort, colo, font), e dins la ditongo descreissento uou (a Marsiho uou, buou, muou; en
Avignoun, iou, biou, miou);

u, dinsli ditongo descreissento au, eu, éu, ou, ou, (veirés mai liuen coume se devon
emplegalis acent).

Escrirés jamal aou, eou, oou per retraire aquéli ditongo, que S escrivon sempre au,
eu, éu, ou, 6u. Lou group eou s atrovo que dins quauqui noum propre e mot de scienci,
ounte represento dos silabo separado: Be-ou-ci-o (4 silabo), ge-ou-gra-fi-o (5), Le-ou-ni-
do (4).



Segound ¢o qu'es di sus li reglo generalo, emai prounouncessias outuro o outuro,
ourige o ourige, €etc., escrirés

auturo, per-co-que disés  aut;
aurige, aurasso, aureto, — auro;
baumassié, — baumo;
sauta, — saut;

etc..., etc...

e tambeén leissa e autri mot parié, emai prounouncessias lissa, per-¢o-que dises
laisse, e, qu’ au résto, pas ben liuen de vautre, forgo Prouvencau prounduncion leissa;
escrirés peréu eici, eila, veici, vejeici.

Dins quauqui mot sabént coume aquarello, equacioun, equatour S es counservado
I’ escrituro latino o italiano qua, courrespoundent au prouvencau coua: ansin leigirés

aguéli mot coume se fuguesson escri a-coua-rel-lo (4 silabo), e-coua-cioun (3), e-coua-
tour (3).

Litritongo

Aco ‘s li son coumpausa d’ uno voucalo principalo entre dos acessori, coume siau,
ounte lou son mounlo de i sus a, piéi redescend de a sus ou; se podon coumparti en
guatre group:

Proumiero e tresenco voucaloi: ial, id, iuel.

leroi, 3nco ou: iau, ieu, iéu, iou, iou.

lero u, 3ncoi: uel (en parlade Marsiho).

lero ou, 3nco i: ouai, ouei, ouoi (en parlade Marsiho e de la Prouvenco
ouriental o).



.1 counsono

Li proumié principe sus |’ escrituro di counsono estént dedu dins i réglo generalo,
eisaminaren ¢o que li diversi counsono presenton de particulié, en li renjant noun en
tiero afabetico, mai segound sis afineta naturalo de son dinsli bouco e d’ emplé souto la
plumo.

Rapelen que w e X s'emplegon rén que pér escriéure de noum estrangié qu’ an pas
de formo prouvencalo, coume Weser o Fox. Adounc escriven vagoun, des, dous, etc.,
senso li w e x déu franchimand wagon, dix, deux.

C, g, qu, k, g, gu. Sescrivon qu, gu davans €, i li son que s escrivon ¢, g davansli
autri voucalo: toco, touquen, largo, largués, marco, lengo, franqui paraulo, longui dent.
Gardas-vous ben d’ escriéure toquo, marguo, lenguo, aiguo, a |’image déu franchimand
marque o langue. La tradicioun a counserva qu davans o dins jusguo, enjusquo, davans
ou, dins quouro, davans a dins quand, quant, quatre, quaranto, quau, quauque,
cinquanto (pér li mot coume aquarello, veire plus aut, Ditongo). S escrivon em’ un soul
u li mot qu, qunte (au résto mens usita en Avignoun, Arle, etc... que quau, quete e
guente).

Cing es lou soul mot aguent un g alafin. S’ escrieu, fio, lio, bé, etc., mai lou ¢
ancian de tau mot es escri quand sono davans un mot seguént: metre a fioc e sang, en
moun lioc e plago, de béc e d ounglo.

k s'emplego dins kiue, que se dis e S escriéu tamben cue, dins de mot sabent coume
kilougramo o kiloumeétre e dins li noum estrangié coume Kiel en Alemagno o Keene en
Americo.

t, d. Lou franchimand escriéu parié dous son bén diferent dins nous portions les
portions, pourtavian li pourcioun, mai lou prouvencau reservo lou group ti pér lou son
que s’ entend dins patiaire, e s'escriéu per un c li mot coume pacient, nacioun,
demoucracio, etc., que si courrespoundeént, en franchimand prenon un t.

En fin de mot s escriéu naturalamen t dins aut, malaut, devot, eisat, net, poulidet,
inedit, etc... (femenin auto, malauto, eisato, neto, poulideto, inedito); mai s escriéu di,
escri, destrui, dre, e noun dit, escrit, destruit, dret (fem. dicho, escrecho, destruicho,
drecho, e, noun dito, escrito, destruito, dreto). Apres counsono s escriéu t o d segound i
cas. grand, sant, nicard, desert (fem. grando, santo, nicardo, deserto); s escriéu quand



aures parla, quant es d ouro. Apres voucalo d s’ escriéu gaire que dins blad, crid, drud,
ped, caud e li mot, coume lebraud, Arnaud, Giraud. Li participe qu’an lou, femenin en -
ado, -ido, -udo s escrivon au masculin -a, -i, -u: ama, sourti, rendu, etc..., e tamben lis
gjeitiéu en -u, tira de sustantiéu: alu, aguent d’alo, banaru, pourtant de bano, caloussu,
gros e massis coume un calos, etc... Li participe emplega coume sustantiéu prenon un t:
un abréujat, lou pecat, un mal-adoubat, lou roustit, un resumit, mi revengut, un teissut,
rendre a cadun soun degut, etc... Emplega coume gjeitiéu, n’en prenon pas. eisa, carra,
etc..., nimai quand d’ gjeitiéu devénon pié sustantiéu: lou deputa, delega, un cresta, €etc...

Lis gjeitiéu a despart prenon un t: poulit, angle agut, bestiari menut, etc... Li
sustantieéu masculin a despart prenon un t: abat, curat, coustat, partit pouliti, menut de
la dinado, valat, etc... Li sustantiéu femenin a despart n’en prenon pas: mita, ciéuta,
liberta, vertu, jouventu.

S escrivon naturalamen senso t li mot coume ami, anti, pouliti, escri, cadu, calu,
adu, eissu (femenin amigo, antico, poulitico, escricho, caduco, calugo, aducho,
eissucho), gara, gava (deriva garacha, garachas, garachoun, gavachoun) e lou manja,
lou dina, etc... (que soun pas de participe, mai d’ infinitiéu emplega sustantivamen).

Véire souto n ¢co que pretoco lis averbi en -men.

ch,j, g. S escriéu generalamen g davans e, i lou son que s escriéu j davans lis autri
voucalo: geu, gip, jas, jiue, etc... Pamens |’ usage es d’ escriéure Jehouva, Jeje, Jeremio,
Jerico, Jerusalen, Jesus, jijeu, Jirome, jit e li mot deriva o parent jita, jitello, jito, etc... e
tamben | dinstouti li formo di verbe en -gja: felibreje, felibrges etc...

Escrirés sbuvage, sduvajo, €etc...; manjo, manjant, etc...; mange e mangen puléu que
manje e manjen; mai en tout cas leissarés i Franchimand la lourdo escrituro mangeant.

En fm de mot j s escriéu jamai, e ch soulamen quand sono davans uno voucalo
seguento: fre, mié (fem. frejo, migo); dre, fa vue, niue (femenin o, deriva drecho, facho,
vuechen, niuchado); miech-ome, fach au tour, vuech ouro, niuech-e-jour.

S, SS, C, G, SC, Z, S atrovo au coumencamen d'i mot: zambougno, zouba; jamai a la
fin: voules, nas (en franchimand vous voulez, nez); au mitan entre counsono e voucalo:
Dounzero, rounze; au mitan entre dos voucalo, gaire que dins azur, azuren, etc... e
guauqui noum propre: Mazan, Mazargo; quasi toujour s escriéu s entre dos voucalo:
desen, deseno, etc... (franchiman dixieme, dizaine, senso que res posque saupre la,
resoun d’ aquel o diferénci).

s adounc entre voucalo lou son dous de z (desen); autramen, lou son dur (sau, som,
erso, dansa, nas); ssalou son dur entre voucalo (agasso, trigoussa).



Lou son dur es representa tambén pér ¢ davans e, i, e ¢ davans lis autri voucalo.
S emplego generalamen s (entre voucalo ss) o ¢, ¢, coume en franchimand, segound
I’ durigino dou son en latin: sau, sello, signa, sou, sus, souto, danso, rousso, fausso; cal,
ceu, ciho, avancan, fourcant, douco (fr. sel, selle, signer, sol, sur, sous, danse, rousse,
fausse; ¢a, ciel, cil, nous avangons, forcont, douce). Pamens escriven sourso, ressour so,
roumanso, sausso, e li Franchimand source, ressource, romance, sauce, e ansin de
quauquis autri mot. Pér |i mot coumpausa ‘mé des- (que se vei tamben dins destapa,
descounéisse, etc...), es ben tout vist qu’ escrives descervela e dessepara, per-co-
gu’ escrives cervello e separa. Remandan au t per [i mot coume pacient.

En foro di mot coumpausa coume descervela, lou son dur s ecriéu sc, coume en
franchimand, dins quauqui mot coume sceno, scétre, sciati, sciénci, Scipioun,
ascensioun, descendre.

En fin de mot S escriéu toujour s, jamai ¢, e, coume es estadi, jamal X 0 z

S esvist souto li reglo generalo perqué s escriéu rest, vist, etc., mai fres, bos; arnés
e arnesc soun touti dous en usage.

sfinau apartenent au cors d’ un mot s escriéu toujour, que s entende o que S entende
pas. téms-en-tems, lou, téms vai chanja; s au plurau dis article, dis gjeitiéu, di prounoum
e déu noum de noumbre cent, soulamen quand aparéis davans uno voucalo seguénto: li
sant de la Gleiso, uni bericle, li béeu jour, belli chato, aquéli femo, tres cent sdudard; lis
ami, unis Ouro, de béus enfant, i sants aposto, bellis Arlatenco, aquélis enfant, dous
cents ome.

Il S'escriéu jamai qu’ apres €; N’ en sara parlamai liuen, a prepaus dis acent.

r orr s escriéu entre voucalo segound que s ausis lou son feble
de baroun, noro, etc., o lou son fort de barro, terro, etc.

Quauquis gjeitiéu en -ié (fem. -iero) prenon uno r davans un sustantiéu coumencant
per uno voucalo: lou proumié poutoun, lou darrié badai; lou proumier ome, un darrier
adiéu.

n, m, gn. m s escriéu davans p e b: empourta, embana, e n davans touti lis autri
Counsono, coumprés m: enmena, encagna, entesta, etc.; n se redoublo dins quauqui mot:
annado, Ounnipoutent, soulenne; m se reidoublo jamai, e lou group mn es incouneigu en
prouvencau (dana, franchimand damner).

S escriéu conte, counta, racounta, mai comte, coumta, calcula; proumte, tems, per
tradicioun etimoulougico; fam, noum, prim, redemcioun, som, soum, a causo di mot
deriva e parent afama, nouma, primo, redeme, soumiha, soumet; aglan, redoun



(franchimand gland, rond), senso d, a causo d’ aglani€, redouno: li sustantiéu e lis averbi
en -men, senso t, a causo di deriva coume moumenet, doucamenet.

Sesvisti reglo generalo e souto li letro ¢, g, q, t, d, s coume se dévon escriéure i
mot en -en, long, cing, davans, parent, cantant, grand, etc.

gn e ni s emplegon en generau coume en franchimand: agneu, unioun, Espagno (fr.
agneau, union, Espagne); escrivés countunio, € noun countugno; escrives naturalamen
estranio, e noun estragno (masculin estrani), n’i’a (prounoum N’ pér en, i’ per ié, e
verbe @), e noun gna.

h s’ escriéu dins de noum estrangié coume lou soci dou Felibrige Hennicke o lavilo
de Hull en Anglo-Terro, emai en tésto d’interjeicioun coume ha! hou! autramen jamai:
ome, abita, (franchimand homme, habiter).

Dins lou cors di mot, h ser souventi-fes a separa li voucalo: ahi, ahiranco, atahut,
lahut, trahin, vehement. Aco ‘s de reglo apresi téuti fes qu’au mot prouvencau
courrespond un mot d’un autre dialéite emé Ih o un mot, franchimand emé II: fiho,
famiho, auriho, etc... (en Lengado filho, familho, aurelho, a Paris: fille, famille, oreille);
h se mantéen dins |i deriva: fihou, famihié, auriheto (en Lengado filhol, familhe,
aurelheto, aParis, filleul, familier, oreillette). Mai escrives pouésio, patrio, etc...

Lisacent

Per evita tout mal-entendut apelaren toun I’ elevacioun de la voues qu’ anan
descriéure, e acent |i signe d’ escrituro greu e agut qu’anan n’esplical’emplé (lou
circounfléisse esincouneigu en prouvencau).

Dins alo, a sono plus fort que o; dins 0li, 0 sono plus fort que i; dins Prouvenco, la
silabo vén es plus forto que prou e ¢o. Diren que dins aquéli tres mot respetivamena o e
ven porton lou toun. Li voucalo, ditongo, tritongo, o silabo pourtant lou toun soun dicho
tounico; lis autro, atono.

Dins barri, a porto I’ acent greu; dins aquéli, e porto |’ acent agut.



Reglo generalo suslis acent.

1. Sescriéu jamai d’'acent sus uno atono, aleva li ditongo e tritongo eu (rararnen
atono), éu, iéu, Ou eioui (proun fes atono).

2. e, es, 0, on en fin de mot soun d ourdinari atone: ome, parles, roco, canton; se e,
es 0 0 pren lou toun (i’a ges d' eisemple pér on), ié metés un acéent, greu per o, greu o
agut pér e, es, segound qu’an lou son larg o estré; eisemple: aco, pacho; cafe, pene,
voules, traves, reves; sabé, poude, sambé, marsihés, vous troumpeés pas.

3. Lisautri voucalo e group de letro en fin de mot soun d’ ourdinari touni: ama,
jougadou, bescue, engabia, aniue, varai, galoi, reboui, badau, nouveu, aguéu, present,
cantant, panard, ragas, trigos, etc., etc.; parti, chapladis, cabus. Aquéli tres darriéri
silabo, i, is, us, podon tamben estre atono; alor metes un acent (veiren tout-aro quete) sus
la tounico que precedis. auvari, glori, bélli chato; peiro d’ onis, Félis, fénis, a gratis,
poulidis Arlatenco; oremus, sanctus, tolus.

Veirés mai liuen d esplicacioun particuliero susli groupie, ies, io, ion.

Reglo particulieroi diferenti voucalo, ditongo etritongo.

— g, ai, au, i, 0, oi, u, aguent toujour lou son larg, podon prene que |’ acent greu:
auvari, gaii cansoun, d’autris ome, poulidis Arlatenco, boni paraulo, galoiis aubado,
uni braio, bluiis erso.

La, voucalo ou pren que I’ acent agut: toéuti, déucis amigo, pér la destriade la
ditongo ou.

eeli nasalo en, em an gaire lou son larg gu’ alatounico, e aor prenon I’ acent gréu
dins touti Ii mot, d’uno o de plusiour silabo: be, péd, des, pér, téms, rén, travesso,
temple, Prouvenco, cafe, efet, esper, quaucaren, vesent (es dounc uno fauto d’ escriéure
per eisemple Prouvenco)

e pren ges d' acent davans I, rr e r segui de counsono, pér-co-qu’ a toujour lou son
larg davans aquéli group, e qu’ansin un acéent es inutile per espremi lou son: bello, terro,
vers, couderc, serp, lesert, erbo, verdo, verme, erso; pamens pren naturalamen |’ acéent
greu quand s aplico lareglo generalo 3: arcelli, béllis Arlatenco, ferri, nervi.

e touni larg davans | s’ escriéu generalamen -ell- dinsli formo verbalo: bacelle,
bacelles, bacello, apelle, etc.; -él- dins quauqui verbe: barbéle, bele, cele, desvele, géle,
moudéle, queréle, revele véle. Dins lis autri mot s escriéu tamben generalamen -ell-:
estello, bello, magnanarello, etc; mai candélo, querelo, tutelo, crudélo, fidelo.



e, en e em touni estré s escrivon senso acent quand soun segui d'uno silabo atono:
cebo, seco, fedo, telo, grelo, Martegue, velo, pero, pesco, franceso, coumtesso,
avignounenco, felibrenco, lengo, lausenjo, semenco, revenge, trempe (es dounc uno
fauto d’ escriéure pér eisemple telo, francéso, semenco); pamens prenon naturalamen
I”acent agut quand s aplico lareglo generalo 3: aquéli femo, frésqui coulour, quéntis
auvari, lisavignounenquis, amarie.

e e en touni estré (i’a ges d’ eisemple per em) s escrivon sénso accent dins li mot
d’ uno silabo: fe, se, mes, ges, fes, det, fen, pres, mes (participe; coumpausa, segound la
reglo generalo 2, aprés, coumpres, ames, permes, etc....

e e es touni estré en fin di mot de plusiour silabo prenon I’ accént agut, coume es
esta di souto laréglo generalo 2.

e touni estré segui d’ uno counsono autro que s en fin di mot de plusiour silabo pren
ges d’ acent: aquel ome, toulounen, poulidet.

La, ditongo oue, ounte e atoujour lou son estré, S’ escriéu Senso acent: voues,
ancoues, couelo (colo, a Marsiho); pren I’ acént, agut per aplicacioun de laréglo
generalo 2: pouérti (porte, a Marsiho).

ue e iue s escrivon senso acent: cue, kiue, niue, cuecho, kiueccho, bescue, aniue;
prenon | acent agut per aplicacioun de lareglo generalo 3: liuénchi mountagno.

e eiel touni an generalamen lou son larg, e alor prenon I’ acent greu: rei, Mireio,
peiro, titei, piel, sieis, prenon ges d’ acent quand an lou son estré, coume dins greio, peio,
souleio, lieio.

€u e éu prenon toujour un acent, greu o agut segound qu’an lou son larg o estré:
meu, agneu, meusso, beuta; éu, peréu, séuvo, éuse, béulaigo (es dounc uno fauto:
d’ escriéure per eisemple souléu, veuso, li peu de ma barbo, la péu dou ventre, m'es de
gréu; greu de bourreto); eu deven éu se perd lou toun, coume e deven e, eis.. aleuge,
aléuges, aleujo, aléujan, aléujas, aleujon, coume barbéle, barbéles, barbelo, barbelan,
barbelas, barbelon; éu davans lou toun se vél gaire que dins beuta, nouveuta.

Ieu e iéu: ieu se rescontro soulamen dins quauqui mot coume jouieu, tuieu, fieu
(poussessioun féudalo al’ age mejan) ounte a lou son larg; autramen iéu, siéule, recaliéu,
viéuta, etc., emé |’ acent agut marcant lou son estré.

Ou e 6u prenon toujour un acent, gréu o agut segound gu’an lou son larg o estré:
sou, draiou, counsoudo; dou mens, pousso, 6utro, sbuvage (es dounc uno fauto
d’ escriéure per eisemple dousso o méuse) ou, deven 6u. se perd lou toun, coume eu
deven éu, eisemple: boule, boules, boulo, boulan, boulas, boulon; i’a ges d’ esemple de
ou davans lou toun.



Engardas-vous de counfoundre 6u, ditongo emé la voucalo ou marcado d’ un acent
agut, pér aplicacioun de lareglo greneralo 3, coume dins touti, abounddusis
esplicacioun.

10U es toujour touni, e, i0u toujour atone: iou., Andiou; miodugrano, viouloun.

ie, ies, io, dins li mot d’uno silabo, e quand porton lou toun a la, fin d'un mot de
plusiour silabo, prenon un acent: io, aguent toujour lou son larg, pren toujour I’ acent
greu: lio, cafio; ie, ies, prenon I’ acent greu quand an lou son larg I’ acent agut quand an
lou son estré: me baié d argent, |’ afaire qu’ éu, negoucie, vous pougnegués pas quand
cuies deroso; lig, parlié, capoulié, miés, Bezés, veniés, te siés pougnegu quand cuiés de
roso, ié baiés ges d’argent, negouiciés pas em’ aquel ome. Se io es segui d’ uno
counsono, pren ges d’ acent: lioc e placo, fioc e sang; ie segui d’ uno counsono autro que
s ageneralamen lou son estré, e alor, coume e (véire plus aut), pren ges d’ acent: partien,
venien, proumier ome, darrier adiéu; quand a lou son larg, pren, coume e (vére plus
aut), I’ acént greu, aleva davans quauqui group de counsono: fiér, paciént, bouiént; tiers.

io touni segui d’uno silabo atono pren, coume o, ges d’ acent: miolo, franc de
I” aplicacioun de lareglo generalo 3: fidli.

ie touni segui d’uno silabo atono a generalamen lou son estré, e alor, coume e
(veire plus aut), pren ges d’ acent: migjo, pielo, Vieno, tiero, proumiero, cerieso, franc de
|’ aplicacioun de la réglo generalo 3: miégi boutiho, proumiéris amour; quand a lou son
sang, pren, coume e (veire plus aut), I’ acent gréu, aleva davans quauqui group de
counsono: siecle, piége, bouiénto, scienci, pacienci, baieres, negoucieron, fiero (fem. de
fier, mai lafiero de Béu-Caire, ie estré); niello, mierro, bierro, tierco.

Seie, ies, io, ion, soun atone en fin de mot apres uno counsono, Metes un acent sus
la tounico que precedis: estudie, destefies, novio, S’ aissocion; se venon apres uno
voucalo, rintran dins li réglo esplicado plus aut sus li ditongo ai, €l, €etc..., escrives
varaie, varaies, varaio, varaion, gaio, canaio, coungreie, coungreies, congreio,
coungreion, Miréio, bluio, cueie, cueies, cueion, ferrouie, ferrouies, granouio, sueio, e,
ben entendu, pér aplicacioun de la réglo generalo 3: gaii cansoun, gatoiis aubado, bltiis
€rso.

Diversemplé disacent. — a, prepousicioun, s escriéu toujours
em’ un acent greu.

| touni pren I’acent greu coume marco de separacioun em’ uno voucalo seguéento
guand h (véire plus aut) se pou pas emplega: impie, t' estravies, patrio, pouésio, s avion.



Lisautri signed’escrituro

L’ apoustrofo marco la plago d’uno voucalo qu’a despareigu pér aferesi au
coumencamen d’ un mot o elisioun alafin.

Eisemple d'aferesi: eici e ‘ila, ague ‘nvgo, aco ‘s, canta ‘n pau, parlo-me ‘n pau,
dansa ‘ncaro, ounte lis apoustrofo marcon la plago dis e e u iniciau di mot eila, enveo,
€s, un, encaro. Pancaro s escriéu en un mot.

L’ aferesi es poussiblo, soularnen aprés uno voucalo, e noun pou gaire leva qu'un e
coumencant lou mot seguent, o I’u’ de un, uno.

Eisemple d’ elisioun: I’ome, I’ abiho, m ames, t'ame, S entend, s’ es poussible, i’ a,
d abord, enjusqu’ a vuei, fin-qu’aro, li resoun gu’ enténde, ounte lis apoustrofo marcon la
plago di voucalo finalo, di mot lou, la, me, te, se, i€, de, enjusquo, que. L’ elisioun es
poussiblo soulamen davans uno voucalo, e noun pou gaire leva que li voucalo finalo de
guauquis article, prounoum prepousi cioun e counjouncioun.

Emeé subis aferési em’ elisioun au cop dinse ‘n’ aco.

L ou prounoumen es plus usita precedi de n em’ apoustrofo: que n’en dises; seredus
an’ davansvoucao: n"aveés agu proun; sunisai’ periéenn’ i’ davansvoucalo: n' i a
proun, N’ i’ ague mai d’un.

Autramen, s’ escrivon lis |i aferesi o elisioun dou lengage parla, e s escrieu per
eisemple asseta au calanc (prounoncia as-se-tau-ca-lanc, 5 silabo), e noun asseta ‘u
calanc; café au la (ca-feu-la, 3), e noun café ‘u la; uno amigo (u-na-mi-go, 4), e-noun
un’ amigo; quaugque animau (quau-qua-ni-mau, 4), e noun quaugqu’ animaul.

Lou tra d’unioun se met entre li membre d’un mot coumpausa: bon-jour, miech-
ome, migo-niue (mai |’ usage es d’ escriéure en un mot migour, miechouro), arc-de-sedo,
camin-de-ferre, pau-ferre, aigo-ardent, rais-fort, mal-adré, malo-caro, mau-grat, douco-
amaro, aigro-douco, longo-mai, que-noun-sai, tout-escas, tout-aro, pico-pebre, pau-vau,
etc. (béulaigo, malur e autre, veire plus liuen, en un mot); davans lis unita apres li
deseno e cent: des-e-set, des-e-vue, des-e-nou, vint-e-un, vint-e-dous, etc., trento-un,
guaranto-un, etc., cent-un, etc...; entre lou, verbe e li prounoum que lou seguisson:



parlo-me, digo-me-lou, fiso-te-i€, parlo-nous-en, ve-lou, ve-la, ve-1€éi, ves-lou, etc..,
(veici e vaqui en un mot); davans meme e memo apres li prounoum persounau: iéu-
meme, elo-memo, etc...; entre lou verbe e certan mot que lou precedisson: contro-dire,
entre-durbi, outro-cuja, bén-astruga, mal-adouba, mau-basta, subre-viéure, etc... (mai
benfa, benfaire, benfasenco, benfatour, benura, benuranco, benurous, maladicioun,
malafacho, malamagno, malancounié, malapeino, malavalisco, malefice, malur,
maluranco, malurous, maucoura, maudire, maudiséire, maudisenco, maufa,
maufachous, maufaire, maufaséire, maufatan, maufatour en un mot, coume tamben li
coumpausa ‘ mé bes-, inter-, introu-, per- etc..., coume, bescoumta, interrouga,
introudurre, persegre, etc...; avans e apres quauqui counsono empachant dos voucalo de
S acipa, coume dins nOU-v-oUro, a-n-un ami, a-z-Ais, a-z-Aup, €tc,.; dins li coumpausa
‘me lis averbi o prepousicioun apreés, avans, contro, davans, de, entre, outro, reire,
souto, subre: apres-dinado, avans-courreire, contro-marcho, davans-ouro, de-que (de-
gue vos? de-que dises? mai de que parles? de que te plagnes?), de-clinoun, de-
rescoundoun, de-fres, amoula de-nou (mai de-que dises de nou? es quaucaren de fres),
entre-ciho, outro-mar, reire-boutigo, souto-prefét, subre-beu, subre-tout; emeé per, sus,
s escriéu un mot soulet: pertout, suspensioun, etc... o li dous mot separa pér fin que,
presounié sus paraulo. etc...; de s escriéu separa quand vou dire un pau, de, quauqui: de
pan, de fes, etc...; a s escriéu separa: a rebous, au cop, a ped, d’'a ped, d' a rebous, €tc...;
emé tra d’ unioun quand de lou seguis. a-de-reng, a-de-matin, etc...; per ben, mal, mau,
veire plus aut.

Lou trad unioun e |’ apoustrofo s emplegon ensen dins li group de mot tau que vira-
d’iue, cap-d obro, de-qu’ aves? parlo-me’ n pau, vai-t’en-i€, ve-I’aqui, ves-n’eici uno
descripcioun, etc...

Lou trema marco la separacioun di voucalo dins li cas ounte s’emplego pash o
I” acent greu pér aco (véire plus aut, alaletro h e souto. Divers empl é dis acent).

Pou s emplega dins estravia, pious, ambigud, ambiguamen e autri mot semblable,
gu’ au résto s escrivon tamben eméi, o ea smple.

Lou trema s’ escriéu toujour quand fau evita la counfusioun em’ uno ditongo
descreissento: pais, joui, countribui, etc..., ounte li voucalo soun separado, e noun unido
coume dins paire, boui, bluio; tamben s escriéu pér marca la separacioun entre e e u, ou,
e e, ou e u dins|i mot coume relssi, pouésio, groutn; dins talaguégno, marco la
prounounciacioun de lavoucalo ue (dins li mot coume guerro, I’u n’es qu’ un signe
d’ escrituro marcant la prounounciacioun duro de g davans €); dins aguio, aguioun, €tc...,
marco la prounounciacioun separado a-gu-io, a-gu-ioun (coumparas au countrari La
Guiolo, anguielo, que se legisson La Guio-lo, an-guie-10).

Lou trema s escriéu jamai dins li ditongo coume paire, peiro, €tc..., es uno fauto di
plus groussiero d’ escriéure paire, peiro, etc...



Li guihéumet se duerbon e se, barron pér enclaure uno citacioun; s'au courrent di
dicho citado-lou parlaire chanjo, aco se marco pér un tra long, eisemple:

Piél me soune, e me vengue:

«Frederi, que tems fai?

— Plou, moun paire, respoundeguere.

— Ah! ben, digue, se plou, fai beu tems per |i semencgo.»

Se pou tamben escriéure senso guihéumet, emé soulamen un tra long au
coumencamen de cado replico:

Piél me soune, e me vengue:

— Frederi, que temsfai?

— Plou, moun paire, respoundeguere.

— Ah! ben, digue, se plou, fai beu téms per |i semenco.

Divers remarco

Tout aco ‘s de noto d’ ourtougrafi, e sarié trepaforo de |'iero de i’ apoundre
d’ Gusservacioun sus li dréchi formo de la lengo, lou bon estile, etc... Un pareu de mot,
pamens, Sus quauqui causo ounte mant un s’ embrounco.

N’i’a qu’escrivon I'agrupi, I’avoues. Es pamens ben tout vist que fau escriéure la
grupi, la voues, amor que dises uno grupi, a plen de voues.

Forco dison escrivon caratéro, catalogo, petrolo, etc... pér-¢co-gue couneisson tau
mot péer lou franchimand caractére, catalogue, pétrole, etc... Pamens, aleva li mot que
countunion un latin en -a, tau que pouemo, dourno, etc..., artisto etc..., li masculin
prouvencau prenon nourmalamen un -e (paire, libre, etc...), e fau dire escriéure caratere,
catalogue, etc... Per lou tresen eisémple, es clar que, coume s agis d’ un oli particulié,
fau dire petroli.

N’i’a que S enganon sus -anco, -enco e -anci, -enci, e sabon pas, per eisemple,
destria Coustanco de coustanci. Lareglo es ben simplo: -anco, -enco soun Ii
countuniaire poupulari e naturau dou latin -antia, entia, e S atrovon pér counsequent dins
li mot coumun, d’usage courrent, coume amistanco, vesinango, acuienco, Cregnenco,



neissenco, partenco, etc.... e dins li noun propre de liogo e de persouno coume
Coustanco, Clemenco, Prouvenco, Valenco, etc... ; -anci, -enci (autri-cop -ancio,-encio)
copion lou latin dins de mot sabent coume circoustanci, cleménci, coustanci aderenci,
decadénci, sciénci, etc...

E counfoundegués pas tau mot emé coumengo e semenco, qu’an uno autro ourigino
elou son del’en estré.

Bello finido

Li legéire me rendran service en me marcant al’ ducasioun ¢o que sarié fautible o de
manco dins aqueste, travai.

Li pregue de I’estudia em’ atencioun, car ai entenclu li faire reflechi susli lei déu
lengage, e noun ié pourgi uno sequéelo de fourmulo senso liame entre éli autant-leu
oublidado que legido.

Lou sistemo d escrituro qu’al assgja de n’en resumi claramen lis idéio endraiarello
es aguéu gu’ es segui despiei mié-siecle dins touti li publicacioun felibrenco. Es esta
critica per forco, faus sabent, patiaire de rimo e francihot, s empatouiant, pér rendre li
son e li formo de la lengo prouvencalo, dins lis estrangi fantasié de I’ ourtougrafi
franchimando; es esta degudamen avaloura per li mestre de la scienci lenguistico, que
I”an de-longo segui dins sis estudi sus nosto parladuro, e lou prenon coume moudel e pér
refourmalou sistémo, d’ escrituro franchimand.

Li que n’en desirarien counéisse lis ourigino legiran I’ eicelento dissertacioun de
Roumaniho qu’ es en testo de La, Part dou, bon Diéu editado vers Seguin, en Avignoun,
1863, la noto signado F. M. qu’ acoumpagno la grando edicioun de Saboly (vers Seguin,
en Avignoun, 1856) e agueste passage di Memori mistralen sus li annado de jouvenco
déu Maianen au pensiounat Dupuy (Moun Espelido chap VII):

- Desempié Louis X1V, li tradicioun usitado per escriéure nosto lengo s eron a pau
prés perdudo. Li pouéto migjournen avien, per inchaiengo o puléu per ignourénco adéuta
la, grafio de la lengo franceso, e a-n-aquéu sistemo, qu’ ero pas fa per éu e que
desgraciavo en plen noste galant, parla, chascun apoundié pié si fantasi€ ourtougrafico,
bén tant que |i dialéite de |la parladuro d’ O, a forco d’ estre ansin desfigura per
|” escrituro, pareissien estrangié de-founslisun is autre.



- Roumaniho, en legissent ala biblioutéco d’ Avignoun li manuscri de Saboly, fugue
frapa dou bon efet que fasié nosto lengo ourtougrafiado aqui segound |’ engeni
naciounau e d’ aprés lis usanco de nosti viéi Troubadou. Eu vougué bén, tout jouine
gu’ ére, prene moun avejaire péer rendre au prouvencau soun ourtougrafi naturalo, e, touti
dous d’ acord sus lou plan de reformo, d’ aqui, ardidarmen, se partigue, per peumuda.
I stintivamen sentian que, per I’ obro incouneigudo que nous esperavo alin, nous falié ‘n
outis 16ugié e amoula de-nou.

